
Inngangur 

 

Samkvæmt Aðalnámskrá grunnskóla skal hver skóli  birta stefnu sína með tvennum hætti. Annars vegar 

er almenn stefnumörkun birt í skólanámskrá og hins vegar eru upplýsingar, sem eru breytilegar frá ári 

til árs, birtar í árlegri starfsáætlun.   

Í starfsáætlun Grímseyjarskóla er gerð grein fyrir starfstíma skólans og mikilvægum dagsetningum og 

ýmsum hagnýtum upplýsingum um skólastarfið, hefðir og venjur og  verklagsreglur sem í gildi eru í 

skólanum.  

 

 

 

 

 

Grímseyjarskóli 

 

Heimilisfang: Múla 611 Grímsey 

Sími: 4673138 

Netfang: grimseyjarskoli@akmennt.is   

Heimasíða skólans: www.grimseyjarskoli.is 

Skólastjóri: Karen Nótt Halldórsdóttir 

Grunnskóladeildin  er opin á skólatíma frá klukkan 08:00 til 16:00. 

Leikskóladeildin er opin frá 09:00-13:00 

Nemendafjöldi á leikskóladeild: 2 

Nemendafjöldi í grunnskóladeild: 3 

 

 

 

 

 

mailto:grimseyjarskoli@akmennt.is

Starfsfólk skólans 

 

Skólinn kappkostar að skapa öruggt umhverfi til náms og þroska þar sem ríkir traust skipulag og 

hvatning til hámarks árangurs. Kennarar starfa samkvæmt siðareglum kennara og leikskólakennara. 

Allir starfsmenn skólans skulu sýna það í störfum sínum að þeir virði manngildi og mikilvægi hvers 

einstaklings. Starfsmenn skólans eru bundnir þagnarskyldu um mál nemenda og fjölskyldna þeirra en 

starfa samkvæmt  verklagsreglum um tilkynningaskyldu starfsmanna leik-, grunn- og framhaldsskóla til 

barnaverndarnefnda frá 18. desember 2006 um vanrækslu og aðbúnað barna. 

 Skipurit Grímseyjarskóla 

 

 

 

 

 

 

 

Starfsmannalisti Grímseyjarskóla 2018-2019 

Nafn                                                        Starfsheiti      

Anna María Sigvaldadóttir  ræsting 

Díana Mjöll Stefánsdóttir  leikskólaleiðbeinandi 

Karen Nótt Halldórsdóttir  skólastjóri 

María Dís Ólafsdóttir   leiðbeinandi 

 

 

 

 

 

Skólastjóri grunn- 

og 

leikskóladeildar 

Kennarar Ræsting 

Skóladagatal 2018-2019 

 

 

 Skýringar með skóladagatali  fyrir samrekinn leik og grunnskóla 

 

Ágúst 

15. Skipulagsdagar kennara fyrir skólabyrjun hefjast. 

15. – 20. Undirbúningsdagar kennara utan starfstíma nemenda 

21.  Skólasetning/skólabyrjun.  

September 

20. september samræmt próf í 7. bekk íslenska 

21. september samræmt próf í 7. bekk stærðfræði 

27. september samræmt próf í 4. bekk íslenska 

28. september samræmt próf í 4. bekk Stærðfræði 

Október 

26. Foreldra- og nemendaviðtöl 

Nóvember 

11. Fiske afmæli. „Þjóðhátíðardagur“ Grímseyinga og dagskrá í tilefni dagsins. Nemendur grunnskólans 

sjá um skemmtiatriði fyrir eyjaskeggja og gesti. 

16. Dagur íslenskrar tungu 

Desember 

21. Litlu jól.  

Janúar 

2. Skipulagsdagur.  Leikskólinn lokaður. 

3. Fyrsti kennsludagur eftir jólafrí 

7. – 9. Námsmatsdagar 

18. Foreldra- og nemendaviðtöl 

Febrúar 

Mars 

4. Bolludagur. Frí í skólanum. 

12. Samræmt próf í 9. bekk íslenska 

13. Samræmt próf í 9. bekk stærðfræði 

14. Samræmt próf í 9. bekk enska 

Apríl 

14. – 22. Páskafrí 

23. Fyrsti kennsludagur eftir páskaleyfi 

25. Sumardagurinn fyrsti. 

Maí 

14. – 16. Námsmatsdagar 

20. Foreldra- og nemendaviðtöl 

Tilhögun kennslu og kennsluáætlanir 

Nemendur í 1. - 4. bekk fá 30 kennslustundir á viku,  5. - 7. bekkur 35 stundir og 8. - 10. bekkur 37 

stundir. Í Aðalnámskrá grunnskóla er kveðið á um kennslustundameðaltal á viku í öllum 

námsgreinum.  

Á síðustu árum höfum við   losað um stundaskrá og tekið upp vinnustundir í stað hefðbundinna 

bóknámstíma í eldri deild. Nemendur fá áætlanir í  til fjögurra vikna í senn og skipuleggja sjálfir 

hvernig þær skulu unnar. Skilyrðið er að hafa lokið vikuskammti á föstudögum. Frá 8:40 – 10:50 eru 

báðir kennarar við kennslu hvor í sinni stofu; stærðfræði og enska öðru megin og íslenska og danska í 

hinni. Vikan hefst og lýkur á tímum ætluðum til þess að fá yfirsýn yfir vinnu nemenda. 

Samfélagsfræði er kennd í tveggja vikna lotum með áherslu á náttúrufræði og samfélagsfræði til 

skiptis. List- og verkgreinar eru einnig kenndar í lotum eftir því hvernig best hentar og er séð til þess 

að allar greinar fái jafnt vægi. Reynt er að fá inn gestakennara með námskeið. 

Kennsluaðferðir 

Í litlum skóla með samkennslu bekkja er allt nám einstaklingsmiðað. Hver og einn nemandi fær 

áætlanir sem hann vinnur eftir og kennarar aðstoða eftir þörfum. Í samfélagsgreinum er meiri 

samvinna en verkefnum skipt svo hæfi eftir aldri 

Heimanám 

Nemendur eru ekki sendir heim með eiginlegt heimanám en er frjálst að vinna í áætlunum sínum 

heima eins og þá lystir. Áætlanir eru þannig útbúnar að nemendur ættu að geta lokið við að vinna 

þær á skólatíma en ef eitthvað er eftir af vikuáætlun á föstudegi er ætlast til að því verði lokið á 

mánudagsmorgni. Undantekningar frá þessu eru heimalestur og lestur fyrir samfélagsfræðitíma. 

Stundaskrá grunnskóla 

 

Starfsáætlun nemenda  

Skólaárið hjá nemendum afmarkast af skólasetningu 21/8 og skólaslitum 24/5. Dagskrá þessara daga 

er auglýst sérstaklega.  

Foreldra- og nemendafundir verða 23. október og í janúar að loknu námsmati. Viðtölin fara fram að 

morgni. 

Samræmdu prófin eru í september (sjá nánar í skýringum með skóladagatali). 

Stefnt er á ferðalag til Hríseyjar 24. sept – 1. nóv í sameiginlega Sudbury viku. 

Grímseyjarskóli tekur ekki haustfrí samkvæmt venju og samráði við foerldra. Í samfélaginu hér hentar 

betur að nemendur séu búnir fyrr á vorin. 

Skipulagsdagar á skólatíma verða  2/1 og eftir viðtöl viðtalsdaga 23/10, 18/1 og 20/5.  

Fiskeafmæli 11. nóvember er þjóðhátíðardagur Grímseyinga. Nemerndur sjá um skemmtiatriði á 

hátíðardagskrá. 

Námsmat er 7. – 9. janúar og 14. – 16. maí. Námsmat fer fram í fyrstu tímum á morgnana og hefðbundin 

kennsla að því  loknu.  

Þar sem mat á námsárangri nemenda byggir einnig á símati þá er alltaf verið að meta verkefni, próf og 

annað sem er í gangi á hverjum tíma.  

Nemendur meta sjálfir ýmsa vinnu s.s áhugasviðsverkefni, blaðavinnu o.fl. 

Litlu jólin 20/12, samvera með kennurum á sal, jólasaga lesin og mögulega kíkja jólasveinar. Dansað í 

kring um jólatré. 

Jólafrí grunnskóladeildar hefst að loknum litlu jólunum. Kennsla hefst aftur samkvæmt stundaskrá 

fimmtudaginn 3/1 2019.  

Ekkert vetrarfrí er tekið í Grímseyjarskóla samkvæmt venju og samráði við foerldra. Í samfélaginu hér 

hentar betur að nemendur séu búnir fyrr á vorin. 

Bolludagur er frídagur í Grímseyjarskóla en samkvæmt hefð fara börn í Grímsey með foreldrum um 

nóttina (áður en sjómenn fara á sjó) og bolla eyjaskeggja. 

Öskudagur er uppbrotsdagur. Þá ganga kennarar með nemendur grunnskóla- og leikskóladeildar að 

syngja í fyrirtækjum eyjarinnar. Foreldrum boðið með. Sleginn er köttur úr tunnunni í boði 

Kiwanisklúbbsins og dagskrá lýkur með veitingum í skólanum í boði foreldrafélagsins til styrktar 

nemendafélaginu. 

Á sumardaginn fyrsta býður foreldrafélagið til skemmtunar á skólalóð. 

Samræmd próf í 9. bekk í mars; 12. mars íslenska, 13. mars stærðfræði, 14.mars enska. 

Páskafrí hefst 15. apríl  og lýkur 22. apríl 2019 

14.-16. maí eru námsmatsdagar. 

Vorferðalag er farið í maí, dagsetningar ákveðnar síðar eftir því hvað entar best. 

Skólaslit eru 24. maí  og útskrift úr leikskóla. 

Dagskipulag leikskóladeildar 

Er byggt upp á sama hátt og í grunnskóladeildinni 

 

Starfsáætlun leikskóladeildar 

Í vinnslu 

 

Skólaráð 

Við grunnskóla skal starfa skólaráð sem er samráðsvettvangur skólastjóra 

og skólasamfélags um skólahald. Skólaráð tekur þátt í stefnumörkun fyrir 

skólann og mótun sérkenna hans. Skólaráð fjallar um skólanámskrá skólans, 

árlega starfsáætlun, rekstraráætlun og aðrar áætlanir um skólastarfið. 

Skólaráð skal fá til umsagnar áætlanir um fyrirhugaðar meiriháttar 

breytingar á skólahaldi og starfsemi skóla áður en endanlega ákvörðun um 

þær er tekin. Skólaráð fylgist almennt með öryggi, aðbúnaði og almennri 

velferð nemenda. Skólanefnd, sbr. 6. gr. , getur með samþykki 

sveitarstjórnar falið skólaráðum einstakra skóla ákveðin verkefni þessu til 

viðbótar. (hluti 8. greinar laga um grunnskóla (2008). 

 

Sótt hefur verið um undanþágu frá starfrækslu skólaráðs á grundvelli hluta 8. gr. laga um grunnskóla: 

 

Heimilt er, með rökstuddri greinargerð, að sækja tímabundið um undanþágu 

frá ákvæði þessarar málsgreinar til ráðuneytis. Ráðherra er heimilt að fela 

Menntamálastofnun að annast undanþágur samkvæmt þessari grein. Í 

greinargerð þarf að koma fram með hvaða hætti verkefnum skólaráðs verður 

sinnt. Gildar ástæður þurfa að vera fyrir veitingu undanþágu, svo sem 

fámenni eða sérstaða (hluti 8. greinar laga um grunnskóla, 2008). 

Samstarf heimila og skóla 

Lögð er áhersla á samstarf við foreldra um samábyrgð foreldra og skóla á námi nemenda. Foreldrar eru 

ávallt velkomnir í skólann og geta haft samband við kennara eða skólastjóra hvenær sem er.  

Skóladagatal og stundatöflur eru unnar í samráði við foreldra. Tölvupóstur er sendur heim einu sinn í 

mánuði með ástundunarupplýsingum.  Bent er á mikilvægi  þess að foreldrar sýni námi barna sinna 

áhuga.  

 

 

Foreldrasamstarf- áætlun 

Ágúst Skólasetning 21. ágúst– foreldrum boðið  

September Samræmd próf í 4. 7 og 10.bekk 

Október Foreldra- og nemendaviðtöl. 

Nóvember Fiske afmæli. Skólabörn sjá um skemmtidagskrá á hátíðarhöldum 

kvenfélagsins.  

Desember Litlu jól – foredrum boðið á ball 

Janúar  Foreldra- og nemendaviðtöl 

Febrúar 
 

Mars Öskudagur. Foreldrum boðið að ganga með börnum að syngja. Kiwanis 

býður upp á að slá köttinn úr tunnunni og kvenfélagið upp á hressingu á 

eftir. Foreldrum boðið. 

Apríl Foreldrafélagið heldur skemmtun á Sumardaginn fyrsta til styrktar 

nemendafélaginu. 

Maí Skólaslit og vorsýning. Foreldrum boðið. 

Júní  

 

Stjórn foreldrafélagsins  

Foreldrafélag/ráð Grímseyjarskóla kosið vorið 2018 

Stella Gunnarsdóttir 

Unnur Ingólfsdóttir 

Rannveig Vilhjálmsdóttir 

Í varastjórn sitja:  

Þór Vilhjálmsson 

Svafar Gylfason 

Bjarni Gylfason 

 

Nemendaráð 

Katrín Ásta Bjarnadóttir 

Helga Hrund Þórsdóttir 

Brá Svafarsdóttir 

Félagslíf 

Nemendaráð skipuleggur opið hús sem haldið er í skólanum c.a. einu sinni í mánuði. Nemendaráð sér 

um allan undirbúning undir umsjón kennara. 

Nemendaráð stendur fyrir ýmis konar frjáröflun sem oft gefur félagslífi eyjaskeggja byr undir báða 

vængi, s.s. kaffihúsakvöldum, hrekkjavökugleði og spilakvöldum. 

Nemendaráð aflar einnig fjár með sölu á ýmis konar varningi. 

Skólareglur 

KURTEISI 
  Í Grímeyjarskóla leggja allir sig fram um að standa saman og sýna hvert öðru umhyggju, kurteisi og 

tillitssemi innan skólans sem utan. Allir eiga rétt á því að líða vel í skólanum og hafa vinnufrið til að 

sinna námi sínu. Því er mikilvægt að við berum virðingu fyrir hvert öðru, truflum aðra ekki við nám 

sitt, leggjum ekki aðra í einelti og líðum ekki ofbeldi, hrekki eða slagsmál í neinni mynd. Mikilvægt er 

láta vita ef okkur sjálfum eða öðrum líður illa og hafa ávallt hugfast að við erum ekki öll eins og því 

ekki hægt að gera sömu kröfur til allra. Við dæmum ekki og erum tilbúin að aðstoða hvert annað. 

Já 
▪ Við hjálpumst að. 
▪ Við pössum að enginn sé útundan. 
▪ Við skiptumst á að nota leikföng og leiktæki þegar við á. 
▪ Við látum vita ef skólasystkini á í erfiðleikum með að fylgja skólareglum. 

Nei  
▪ Við truflum ekki aðra nemendur við vinnu sína. 
▪ Við metumst ekki eða gerum lítið úr öðrum. 
▪ Við einokum ekki leikföng og leiktæki. 
▪ Við skiljum ekki aðra útundan, stríðum, meiðum eða ofbjóðum öðrum á annan hátt (t.d. með 

ljótum munnsöfnuði eða framkomu). 

Hvað gerist ef ég brýt kurteisisreglurnar?  
▪ Verði nemandi uppvís að því að brjóta kurteisisreglur metur kennari alvarleika brotsins. 
▪ Valdi nemandi truflun í kennslustund áminnir kennari nemandann (biður hann vinsamlega um að 

láta af hegðuninni). Dugi það ekki til skráir kennari tilfellið hjá sér og lækkar hegðunareinkunn 
nemanda um 0,2. 

▪ Þegar nemandi sýnir kennara og/eða samnemendum sínum dónaskap er kennara heimilt að 
lækka hegðunareinkunn nemanda um 0,2 án sérstakra viðvarana eða áminningar. 

▪ Valdi nemandi verulegri truflun í kennslustund og áminning kennara dugir ekki til er heimilt að 
vísa nemandanum úr kennslustund. Komi til þess hefur skólastjóri samband við forráðamenn. 
Slíkt tilfelli kemur til lækkunar á hegðunareinkunn um sem nemur 1,0. 

▪ Gerist nemandi sekur um líkamsárás á samnemanda eða starfsmann skólans er haft samband við 
forráðamenn bæði þolanda og geranda. Slíkt tilfelli kemur til lækkunar á hegðunareinkunn um 
sem nemur 1,0. 

▪ Valdi nemendur tjóni á eigum skólans, starfsfólks, annarra nemenda skóla eða annarra aðila sem 
eiga verðmæti í og við skólann, eru þeir ábyrgir fyrir því tjóni. 

UMGENGNI  
Nemendur temji sér góða umgengni og fari vel með þau verðmæti sem þeim er trúað fyrir. Mikilvægt 

er að virðing sé borin fyrir vinnustaðnum okkar, Grímseyjarskóla, og að allir temji sér góða umgengni 

um húsnæðið, skólalóðina og þau verkfæri sem notuð eru í náminu (t.d. bækur, heyrnartól, 

vasareikna o.s.frv.). Á skólatíma fari allir úr útiskóm og útifötum við inngang og raði í skóhillur og á 

snaga sem merktir eru nemendum. Allir standi saman í að gæta þess að komið sé inn með útileikföng 

(t.d. bolta) eftir frímínútur. 

Já 
▪ Við göngum hljóðlega um, sérstaklega þegar kennsla er í gangi. 
▪ Við göngum frá skóm og hengjum upp föt þegar komið er inn í skólann. 
▪ Við förum vel með þau verkfæri sem við fáum lánuð og skilum þeim að skóladegi loknum. 

Nei 
▪ Við hlaupum ekki og öskrum í skólanum. 
▪ Við skiljum ekki eftir skó á miðju gólfi eða hendum útifötum á gólfið. 
▪ Við förum ekki illa með tæki og verkfæri skólans. 

Hvað gerist ef ég brýt umgengnisreglurnar? 
▪ Gangi nemendur illa um skólann áminnir kennari þá. Dugi það ekki til skráir kennari tilfellin hjá 

sér og eftir þrjú skipti er kennara heimilt að lækka hegðunareikunn nemanda um 0,2. 

STUNDVÍSI OG VINNUSEMI 
Allir leggi sig fram um að mæta stundvíslega í kennslustundir og að viðhalda vinnufriði í 

kennslustundum. Skóladagurinn hefst klukkan 8:10 í Grímseyjarskóla. Komi nemandi seint í 

kennslustund biðst hann afsökunar á því og kemur sér hljóðlega að verki. Við leggjum áherslu á að 

allir nemendur sinni námi sínu af samviskusemi, jafnt í kennslustundum sem heima og mikilvægt er 

að nemendur venji sig á að skila heimanámi á réttum tíma. Fjarvistir vegna veikinda skal 

forráðamaður tilkynna í skólann samdægurs. Ef veikindi vara lengur en einn dag skal tilkynna veikindi 

á hverjum degi en vegna smæðar skólans okkar telst fullnægjandi ef systkini lætur kennara vita af 

áframhaldandi veikindum. Sama á við um leyfi, forráðamenn skuli sjá til þess að biðja skólastjóra um 

leyfi fyrir nemendur og gæta þess að láta vita ef lengja þarf leyfi af einhverjum ástæðum. Ennfremur 

bera foreldrar ábyrgð á því að gera viðeigandi ráðstafanir fari nemandi í leyfi, þ.e. gæti þess að 

nemandi hafi með sér námsgögn og –efni. Nemendum er óheimilt að fara út af skólalóðinni á 

skólatíma án leyfis skólastjóra eða, í þeim tilfellum sem hann er ekki til viðtals, kennara. Hafa ber 

hugfast að á skólatíma eru nemendur á ábyrgð skólans. Fjarvistir af öllu tagi eru skráðar í Mentor. 

Já 
▪ Við mætum stundvíslega. Ef við mætum seint biðjumst við afsökunar á því og komum okkur 

hljóðlega að verki. 
▪ Við erum vinnusöm í kennslustundum. 
▪ Við skilum heimanámi á réttum tíma. 
▪ Við fáum leyfi ef við þurfum að fara út af skólalóðinni á skólatíma. 

Nei 
▪ Við mætum ekki seint og gætum þess að ef það kemur fyrir þá gætum við þess að valda ekki 

truflun í kennslustund. 
▪ Við sitjum ekki aðgerðarlaus í kennslustundum. 
▪ Við skilum ekki heimanáminu seint og illa. 
▪ Við förum ekki út af skólalóðinni á skólatíma án leyfis. 

Hvað gerist ef ég brýt reglur er varða stundvísi og vinnusemi?.  
▪ Komi nemandi seint í kennslustund kemur það til frádráttar hegðunareinkunn um sem nemur 0,2. 
▪ Skili nemandi ekki heimanámi á réttum tíma án gildrar ástæðu kemur það til frádráttar 

hegðunareinkunn um sem nemur 0,2. 
▪ Sé nemandi fjarverandi í kennslustund án fullnægjandi skýringa nemur frádrátturinn 0,5. 
▪ Athugið að allar fjarvistir eru skráðar í Mentor. 

TÖLVUR OG TÆKI 
Það er sameiginlegur hagur allra í Grímseyjarskóla að vel sé farið með tölvubúnað og önnur tæki í 

eigu skólans. Neysla matar og drykkja er bönnuð nálægt tölvum. Heyrnartól eru merkt sérstökum 

tölvum og þau á að hengja á tölvuskjá eftir notkun. Nemendur geta fengið að láni vasareikna, 

hringfara, reglustikur og ýmis önnur verkfæri í skólanum en þeir bera ábyrgð á þeim vasareiknum 

sem þeir fá lánaða. 

SÍMANOTKUN 

• Notkun GSM síma hjá nemendum er óheimil á skólatíma nema með leyfi  

Símar skulu geymdir í skólatöskum þar til skóla lýkur, nema í þeim tilgangi að þeir  styðji við nám og 

kennslu. Brjóti nemendur þessa reglu þá verða símar teknir og geymdir í vörslu starfsfólks þar til skóla 

lýkur. Hvers kyns mynd- og hljóðupptökur innan skólans eru með öllu óheimilar, nema í þeim tilgangi 

að hún styðji við nám og kennslu. Hvers kyns myndbirtingar á  samfélagsmiðla eru óheimilar á 

skólatíma. 

Já 
▪ Við göngum vel um tölvur og önnur tæki skólans. 

Nei 
▪ Við förum ekki illa með tölvur og önnur tæki skólans. 
▪ Við neytum ekki matar eða drykkja við tölvur. 

Hvað gerist ef ég brýt reglur er varða tölvur og tæki? 
▪ Verði nemandi uppvís að því að fara viljandi illa með eða ganga illa um tæki í eigu skólans er 

kennara heimilt að lækka hegðunareinkunn nemanda um 0,2-0,5 eftir alvarleika atviks. 

NESTI 
Forráðamenn nemenda sjái til þess að nemendur mæti með nesti í skólann. Tveir nestistímar eru í 

Grímseyjarskóla, einn kl. 9:45-10:00 og annar kl. 12:00-12:20. Mikilvægt er að nemendur neyti hollrar 

fæðu í skólanum. Mælst er til að nemendur neyti ekki djúss, sykraðra jógúrtvara (t.d. engjaþykknis), 

súkkulaðibrauðs og annars slíks alla jafna en á föstudögum er brugðið út af vananum og reglur 

rýmkaðar hvað það varðar. Gos og sælgæti er þó ekki leyft á skólatíma nema í algjörum 

undantekningartilfellum. 

Í Grímseyjarskóla eru tveir umsjónarmenn í hverri viku. Þeir eiga að sjá til þess að gengið sé vel um 
nestisaðstöðu nemenda (eldhús og borðkrók) og ganga frá að hádegisverði loknum (þrífa borð, setja í 
uppþvottavél, stóla upp á fimmtudögum og sópa gólf þar sem borðað er). Hver nemandi sér um að 
ganga frá sínu nesti og skola það leirtau sem hann notar. 

Já 

▪ Hollt og gott nesti. 
▪ Við göngum frá eftir okkur að nestistíma loknum og skolum leirtau sem við notum. 

Nei 
▪ Gos og nammi 
▪ Sykraðir drykkir (djús) og matur (t.d. engjaþykkni) – nema á föstudögum. 
▪ Við skiljum ekki eftir hálfborðað nesti og leirtau að nestistíma loknum. 

Hvað gerist ef ég brýt reglur er varða nesti?   
▪ Séu vandamál varðandi nesti nemenda hafa kennarar samband við forráðamenn og leitast við að 

leysa málin í bróðerni. 
▪ Sinni nemendur ekki umsjónaramannastarfi sínu af samviskusemi áminnir kennari nemanda. Dugi 

það ekki til er kennara heimilt að lækka hegðunareikunn nemanda um 0,2. 

FARIÐ AÐ LÖGUM 
Í Grímseyjarskóla er farið að lögum. Nemendum sem ekki hafa til þess tilskilin leyfi er til að mynda 

óheimilt að aka vélhjólum til og frá skóla, nemendum er óheimilt að nota tóbak á skólalóðinni og 

mikilvægt er að þeir noti ávallt hlífðarhjálm við hjólreiðar. 

ÉG KEM FRAM VIÐ AÐRA EINS OG ÉG VIL AÐ KOMIÐ SÉ FRAM VIÐ MIG 
 

Skólasókn  

Börn á grunnskólaaldri eru skólaskyld. Skóladagar nemenda eru 180 á ári, þar af eru 10 dagar 

fyrir sveigjanlegt skólastarf. Þá daga er ekki kennt samkvæmt hefðbundinni stundaskrá en engu að 

síður er kennsluskylda. 

Foreldrar skulu tilkynna veikindi barna og önnur forföll áður en kennsla hefst að morgni í síma 

4661763.  

Eftirfarandi ástundunarreglur eru í gildi: 

Ástundunarreglur 

Mentor heldur utan um nemendaskrár, vinnuskýrslur, stundaskrár og ástundun. Ástundun 

nemenda ræður skólaeinkunn þeirra. Það byrja allir með 10 í skólaeinkunn í upphafi annar.  Það 

að læra ekki heima, gleyma bók, koma of seint og fleira gefur ákveðinn fjölda punkta sem segir til 

um nemendaeinkunn í lok annar. 

Punktar eru gefnir fyrir.

Veikindi     0 

Leyfi      0 

Of seint     1 

Fjarvist     3 

Án viðeigandi gagna   1 

Hirðusemi    0 

Vinnur ekki í tíma   1 

Óhlýðnast starfsmanni   1 

Er þreyttur í skólanum   0 

Er ekki með nesti   0 

Vann ekki í heima   1 

Víðsað úr tíma     3 

 



15 

 

Komi nemandi í tíma eftir að kennsla hefst telst hann mæta of seint. 

Nemendaeinkunn 

Punktar  Nemendaeinkunn Punktar  Nemendaeinkunn   

0 – 2   10,0   39 – 42    5,0 

3 – 6   9,5   43 – 46    4,5 

7 – 10   9,0   47 – 50    4,0 

11 – 14   8,5   51 – 54    3,5 

15 – 18   8,0   55 – 58    3,0 

19 – 22   7,5   59 – 62    2,5 

23 – 26   7,0   63 – 66    2,0 

27 – 30   6,5   67 – 70    1,5 

31 – 34   6,0   71 eða fl.   1,0 

35 – 38   5,5 

Ef ástæða þykir er gripið til þeirra aðgerða að senda reglulega  foreldrum og nemendum yfirlit í 

tölvupósti yfir ástundun, þannig að hver og einn geti fylgst nákvæmlega með sinni 

nemendaeinkunn og mætingum.  

Ef punktafjöldi nemanda er orðinn 15  hefur umsjónarkennari samband við forráðamenn 

viðkomandi nemanda. 

Nemandi getur sótt um hækkun á nemendaeinkunn. Nemendaeinkunnin hækkar þá um 0,5 við 

hverja viku sem skólasókn er óaðfinnanleg frá umsókn um hækkun. 

Aðeins er hægt að sækja um hækkun einu sinni á önn. 

Punktakerfið á við alla nemendur skólans. Þau viðurlög sem tilgreind eru samkvæmt punktakerfi 

gilda aðeins fyrir 5. – 10. bekk en yngstu nemendurnir fá ástundunarskýrslur. 

 

 

Nemendur - stoðþjónusta  

Í litlum skólum sem þessum miðast stoðþjónustan við hvern og einn nemanda.  Tekið er á hverju máli 

fyrir sig. Ákvarðanir um sérkennslu, talkennslu, og önnur sérúrræði eða fyrirlögn prófa fer frá 

umsjónarkennara nemanda í samráði við foreldra sem vinna með skólanum að setningu markmiða fyrir 

barn sitt. Sérkennsla getur falið í sér verulega breytingu á námsmarkmiðum, námsefni og 

kennsluaðferðum. Þar sem við höfum ekki menntaðan sérkennara leitum við til sérkennslufulltrúa  á 

Akureyri.  Stefnt er að því að stuðningur fari sem mest fram inni í bekk nemandans. Eigi nemandi við 

erfiðleika að stríða er stefnt að því að kennari  takist á við það í kennslu sinni með fjölbreyttum 

aðferðum, námsefni og leiðum. 

Umsjónarkennari ber ábyrgð á því að nemandi fái þá kennslu sem honum ber. 

Önnur aðstoð sérfræðinga eins og t.d. sálfræðinga er sótt í gegnum fjölskyldudeild Akureyrarbæjar.  

Námsráðgjöf er ekki til staðar í skólanum.  

Ef til þess kemur að í skólann komi nýbúar er hvert tilvik er skoðað fyrir sig.  Jafnréttisáætlun 

Akureyrarbæjar er höfð að leiðarljósi í stoðþjónustu skólans.  

Læsi, lestrarskimun, er lögð fyrir þrisvar á ári í 1. og 2. bekk í nóvember, febrúar og apríl. Markmiðið er 

að finna þá nemendur sem kunna að eiga við lestrarörðugleika að stríða þegar fram líða stundir og 

hefja fyrirbyggjandi aðgerðir sem fyrst. Einnig veitir skimunin upplýsingar um stöðu einstakra 

nemenda. 

Þá er og skimunarpróf í lestri lagt fyrir í 5. og 9. bekk. 

Heilsugæsla 

Skipulag og framkvæmd heilsugæslunnar í skólanum er í höndum HSN á Akureyri. Hjúkrunarfræðingur 

skoðar nemendur í  4., 7.,  og 9. bekk. Spurningalisti er sendur til nemenda og forráðamanna í 4., 7. og 

9. bekk. Foreldrar eru hvattir til að hafa samband við lækni eða hjúkrunarfræðing ami eitthvað að 

barninu eða ef þeir vilja láta meta/vinna með ákveðna þætti.  Skólahjúkrunafræðingur er Þorgerður 

Hauksdóttir og kemur í skólann eftir þörfum. 

Áfallaráð í Vinnslu 

Forvarnir og öryggismál 

Þar sem bílaumferð er alltaf að aukast hér í eyjunni viljum við leggja áherslu á það við foreldra að 

nemendur séu með endurskinsmerki í skammdeginu. 

Grunnskólabörn eru slysatryggð í skólanum og á leið í og úr skóla. Slysakostnaður er greiddur að því 

marki sem hann fæst ekki greiddur úr tryggingum heimilisins eða frá Tryggingastofnun ríkissins. 

Akureyrarbær greiðir fyrstu komu á slysavarðstofu eða til annarra sérfræðinga. Eigin áhætta foreldra 

í slysatjóni er kr. 18.000 en engin þegar um tannbrot er að ræða.  

Við höldum brunaæfingar og jarðskjálftaæfingar reglulega og í skólanum hefur verið unnin áfallaáætlun 

sem verður fylgt ef slys eða áföll verða. 

Ávana- og fíkniefni/vímuvarnir 

Skv. lögum um grunnskóla (66/1995) er hlutverk grunnskóla að stuðla að alhliða þroska og heilbrigði 

nemenda (2. gr.). Í starfi sínu skal skólinn m.a. leggja áherslu á að stuðla að líkamlegri og andlegri 

velferð nemenda og heilbrigðum lífsháttum (29.gr.). 

Áfengis-, tóbaks- og önnur vímuefnaneysla unglinga getur stefnt heilsu og lífi þeirra í hættu. Slík 

neysla hefur neikvæð áhrif á þroskaferil einstaklings og getur leitt af sér ýmsan vanda s.s. verri  

námsárangur, skróp, slys, sjálfsvíg eða aðra áhættuhegðun eins og ógætilegt kynlíf, ofbeldi og afbrot. 

Að byrja að neyta slíkra efna á unglingsárum eykur einnig líkur á  ýmsum félags- tilfinningalegum og 

heilsufarslegum vanda síðar á ævinni.  Samkvæmt reglum skólans  er öll notkun áfengis, tóbaks eða 

annarra vímuefna  nemenda skólans óheimil. Þetta á við í skólanum, félagsmiðstöðinn, á 

ferðalögum á vegum skóla eða félagsmiðstöðvar, á skólalóð eða í nágrenni skólans.   

Símenntunaráætlun  

Lýsing Starfshópur Markmið Tími Tímafj

öldi 

Ábyrgð/umsj

ón 

Mentor Allir Fara yfir þá 

möguleika sem 

Mentor hefur 

uppá að bjóða 

Haust  Karen Nótt 

Skyndihjálp Allir Þjálfa og rifja upp 

viðbrögð við 

slysum 

?   

Notkun tölva og 

uppl.tækni 

Allir Þjálfa starfsmenn 

í notkun á þeim 

tækjum sem til 

eru 

Haust  Karen Nótt 

Námsskrárvinna Karen Nótt  Allt skólaárið  Skólaþróunar

svið 

Sterkari starfsmaður Annað 

starfsfólk 

  Ágúst, 

september, 

október og 

nóvember 

8 

kennsl

ustundi

r. 

Símey 

 

Rýmingaráætlun  

Neyðarútgangar eru í öllum rýmum hússins. Ef rýma þarf húsið skal fara út um þann útgang sem er 

næstur. Hittast skal á stéttinni fyrir framan húsið. 

Eineltisáætlun í vinnslu 

Öryggis- og slysaáætlun  

Ef slys á sér stað skal meta alverleika þess. Ef tilefni þykir til skal hafa samband við neyðarlínu í síma 

112. Haft skal samband við foreldra. 

Viðbrögð vegna heimsfaraldurs  

F:\Áætlanir\Viðbragðsáætlun Almannavarna.doc 

Viðbrögð vegna gosmengunar  

..\Viðbrögð vegna gosmengunar.docx 

 

file:///F:/Áætlanir/Viðbragðsáætlun%20Almannavarna.doc
file:///C:/Users/Notandi/Documents/Viðbrögð%20vegna%20gosmengunar.docx

Hagnýtar upplýsingar 

Mötuneyti 

Ekkert mötuneyti er í Grímseyjarskóla. Nemendur koma með nesti fyrir morgunhressingu og hádegi. 

Nesti skal vera hollt og næringarríkt. 

 

Bókasafn  

Ekki er eiginlegt bókasafn í Grímseyjarskóla. Amtsbókasafnið á Akureyri sendir bækur til skólans eftir 

óskum. Nemendur sem fá lánaða bók skrá bókina á sérstakt blað svo hafa megi yfirsýn yfir útlán. 

Móttaka nýrra nemenda 

Þegar nýr nemandi og þar með oft á tíðum nýtt heimili bætist í hópinn ber umsjónarkennara hans að 

hafa eftirfarandi atriði í huga og reyna tryggja að innan skólans séu aðrir starfsmenn og nemendur 

upplýstir og meðvitaðir um skyldur sínar gagnvart hinum nýja aðila/aðilum. 

▪ Heimilið fær stundatöflur og bent á að kynna sér skólanámskrá á heimasíðu skólans    þar sem 

ýmsar hagnýtar upplýsingar er að finna.  

▪ Farin kynnisferð um skólann með alla fjölskylduna. 

▪ Fyrirkomulag mötuneytis kynnt. 

▪ Tryggja að nemandi viti hvar og hvernig hann fer í íþrótta- og sundtíma. 

▪ Bekkjarfélögum gerð grein fyrir ábyrgð þeirra á líðan nýs bekkjarfélaga og hugsanlega falin 

hlutverk í aðlögun nemandans og að kynna honum hefðir og fyrirkomulag innan skólans. 

▪ Fylgst með nýja nemandanum og rætt reglulega við hann um líðan hans. 

▪ Þess gætt að nemandinn og fjölskylda hans verði ekki utangátta þegar kemur að 

óhefðbundnum þáttum skólastarfsins s.s. litlu-jólum, föndurdegi, þorrablóti, árshátíð o.s.frv.. 

Mörg þessar ofangreindu atriða gilda einnig þegar nemandi kemur sem gestanemandi í einhverja daga 

eða vikur. Slíkir nemendur koma líka oft inn á miðju skólaári. 

Gæsla í frímínútum 

Frímínútur eru tvisvar á morgnana og eftir hádegishlé og er kennari á vakt  til að fylgjast með 

nemendum. Ætlast er til þess að nemendur fari út í frímínútum og komi klæddir eftir veðri. Nemendur 

unglingastigs hefur leyfi til þess að vera inni kjósi þau svo. Kennari tekur ákvörðum um hvort farið 

verður út eða hvort nemendur verði inni t.d. ef veður er vont. Í slíkum tilfellum hefur viðkomandi 

starfsmaður umsjón með nemendum hvort sem þeir eru á sal eða inni í kennslustofum. 

Óskilamunir  

Starfsfólk skólans heldur utan um þá hluti sem verða eftir í skólanum og geta foreldrar og nemendur 

snúið sér til hans ef þeir glata fatnaði eða munum.  Fatnaður sem ekki er sóttur er gefinn 

góðgerðarstofnun. 

Útivistarreglur 

Ef við viljum búa börnin okkar vel undir lífið þá er mikilvægt að þau venjist því frá unga aldri að 

samfélagið setur þegnum sínum ýmsar reglur.  

Útivistarreglurnar eru bundnar í lög.  

Við sendum börnunum okkar varhugaverð skilaboð ef við hundsum lög og reglur. 

Börn 12 ára og yngri mega ekki vera á almannafæri nema í fylgd með fullorðnum eftir kl. 20 á veturna 

og eftir kl. 22 á sumrin.  

Unglingar 13 til 16 ára mega ekki vera á almannafæri eftir kl. 22 á veturna nema þeir séu á heimleið 

frá skóla-, íþrótta- eða æskulýðssamkomu.  Útivistartíminn lengist um tvær stundir á sumrin. 

Sumum finnst útivistarreglur of strangar og telja þær ekki í takt við tímann.  Þeir ættu að hugleiða að 

samræmdar útivistarreglur eru settar til verndar börnum og unglingum. Stundum þarf að halda fast 

um tauminn þótt það veki mótbárur. Útivistarreglur eru eins og umferðarreglur, því fleiri sem virða 

þær þeim mun auðveldar ganga hlutirnir fyrir sig. Hugsum til annarra foreldra áður en við gefum lausan 

tauminn. 

 Leyfi frá skólasókn 

Umsjónarkennari veitir leyfi fyrir einn dag. Sé um lengri tíma að ræða skal leitað til skólastjóra. Áríðandi 

er að foreldrar og forráðamenn geri sér grein fyrir því að margar og jafnvel stórar eyður í námi 

nemandans, sem koma til af mikilli fjarveru úr skóla eru mjög slæmar, og  sú röskun sem verður á námi 

nemandans í fjarveru hans úr skólanum er á þeirra ábyrgð. Forráðamenn bera ábyrgð á því að börn 

þeirra vinni upp það sem þau kunna að missa úr námi meðan á leyfi stendur.  

Veikindi skal tilkynna til skólans í upphafi veikindadags.  Nemandi sem að mati læknis þarf að vera frá 

skólagöngu vegna langtímaveikinda eða slyss á rétt á sjúkrakennslu samkvæmt reglugerð.  

Eigur skólans 

Nemendur fá allar námsbækur í skólanum og ber að ganga vel um þær og skila til umsjónarkennara í 

skólalok. Glati nemandi bók eða skemmi verður hann að greiða fyrir nýja. Einnota vinnubækur fá 

nemendur til eignar og taka með sér heim þegar búið er að vinna í þær. 

Tækjakost  og forrit ber nemendum að ganga vel um og nýta í samráði við kennara. 

Forfallakennsla 

Forfallist kennari verður reynt að leysa það innan skólans svo ekki þurfi að senda nemendur heim. 

Takist það ekki má gera ráð fyrir að eldri nemendur verði sendir heim stöku sinnum. Nemendur í 1. til 

4. bekk verða ekki sendir heim nema í algjörum undantekningartilvikum og verður þá haft samband við 

foreldra. 

Illviðri og ófærð 

Skóla er ekki aflýst vegna veðurs og ófærðar nema í algjörum undantekningartilvikum.  Verður þá 

hringt milli húsa.  Hins vegar er foreldrum heimilt að halda börnum heima ef þeir meta aðstæður 

þannig en verða þá að muna að láta skólann vita. Versni veður mikið á skólatíma yngri barna verður 

reynt að tryggja að þau verði sótt af fullorðnum.  

